
SOLICITUDE DE RECONECEMENTO DE CREDITOS POLA PARTICIPACION DO
ESTUDANTADO DA UNIVERSIDADE DE VIGO EN ACCIONS DE MOBILIDADES
COMBINADAS DE CURTA DURACION

EXPOSICION DE MOTIVOS

O programa Erasmus+ ofrece a posibilidade as universidades participantes de financiar
estadias de curta duracion de entre 5 e 30 dias de forma presencial en universidades
coas que a Universidade de Vigo ten asinado un convenio de colaboracion Erasmus
para esta finalidade.

Estes cursos tenen un componente virtual obrigatorio, que podera realizarse antes,
durante e/ou ao finalizar a parte presencial.

Poderan organizarse de forma bilateral, de acordo cunha universidade socia ou no
marco dos denominados Cursos Intensivos Combinados (Blended Intensive Programmes,
BIPS) nos que participaran, polo menos, tres institucions socias. Estas estadias de curta
duracion contribien a ampliar o nimero de participantes no programa Erasmus,
facéndoo mais inclusivo, pois permite sumar o estudantado que non é quen de acceder
as actividades de longa duracion.

Os BIPs Erasmus estan abertos ao estudantado de todos os niveis de educacion (grao,
mestrado e doutoramento) e a participacion do persoal docente e de administracion,
que pode realizar un BIP destinado a estes colectivos como formacién ou como docente
na imparticion dos cursos.

Na Universidade de Vigo, a Oficina de Relacions Internacionais é a responsable de
acadar o financiamento se os BIPs se desenvolven na Universidade de Vigo e de
convocar as axudas para sufragar as bolsas do estudantado e/ou do persoal que se
desprazara a outras universidades para tomar parte nestes cursos, como participantes ou
como ponentes. Cada curso sera coordinado por persoal da Universidade de Vigo que
sera o responsable de asesorar ao estudantado, aprobar os contratos de estudos
obrigatorios para participar no programa e facer o seguimento da actividade ata a
finalizacion desta.

O programa Erasmus establece que as universidades que financian actividades de
mobilidade no cadro destas mobilidades combinadas, debe garantir o reconecemento

en créditos ECTS das actividades realizadas. O minimo establecido polo programa para
cada BIP son 3 créditos ECTS.

O actual Regulamento de recoriecemento de créditos por realizar actividades universitarias
culturais, deportivas, de representacion estudantil, solidarias e de cooperacion, aprobado polo
Consello de Goberno o 10 de outubro de 2016, non recolle de forma expresa o
reconecemento por formacion nos cursos intensivos Erasmus.

FIRACH AR HORSSALTE

Por todo o anterior, solicitase un procedemento de reconecemento dos créditos
cursados en cursos intensivos Erasmus ao abeiro do Regulamento de Recoriecemento de
Creditos por realizar actividades universitarias culturais, deportivas, de representacion estudantil,
solidarias e de cooperacion. Este procedemento deberia responder a criterios de
simplicidade de tramites e non suponer unha solicitude individual de reconecemento
por cada unha das actividades realizadas por parte das persoas coordinadoras deste
cursos, e pode utilizar como base o descrito a continuacion neste documento.

PROPOSTA DO PROCEDEMENTO

A Oficina de Relacions Internacionais (ORI) comunicara ao Servizo de Extension
Universitaria os Cursos Intensivos Combinados Erasmus (BIPs Erasmus) nos que
participara a Universidade de Vigo tras verificar a existencia do convenio Erasmus que
permitira desenvolvelo e de dotacion orzamentaria. Debera indicar:

- Se participa como universidade coordinadora ou como asociada. De ser asociada,
indicarase o nome da institucion coordinadora.

- Titulo do curso
- Lugar de celebracién do curso
- Datas de realizacion do curso e datas da formacion en lina prevista

- Numero de créditos ECTS que deberan ser reconecidos co obxecto de que sexan
rexistrados no Servizo de Extension Universitaria e informados na Comision de
Extension Universitaria.

Unha vez finalizado o curso, a ORI enviara unha relacion do estudantado participante
ao Servizo de Extension Universitaria.

Vigo, na data da sinatura electronica

O reitor
Por delegacion R.R. 30/05/2024 (DOG 10/06/2024)
A vicerreitora de Internacionalizacion

M? Isabel del Pozo Trivino



		2025-07-16T13:12:43+0200
	DEL POZO TRIVIÑO MARIA ISABEL - DNI 33975317Q




